Коми Республикаса йӧзӧс велӧдан министерстволӧн

ТШӦКТӦД

Коми Республикаса йӧзӧс велӧдан министерстволӧн 2011 во косму тӧлысь 29 лунся 141 №-а тшӧктӧдӧ вежсьӧмъяс пыртӧм йылысь

     «Оланін» 2011-2015 вояс вылӧ федеральнӧй торъя мога уджтаслӧн «Том семьяясӧс оланінӧн могмӧдӧм» уджтасув олӧмӧ пӧртӧмсӧ бурмӧдӧм  могысь, мый вынсьӧдӧма Россия Федерацияса Веськӧдлан котырлӧн 2010 во ӧшым тӧлысь 17 лунся 1050 №-а шуӧмӧн, «Коми Республика мутасын  2011-2015 вояс вылӧ «Оланін» федеральнӧй торъя мога уджтаслӧн «Том семьяясӧс оланінӧн могмӧдӧм» уджтасув олӧмӧ пӧртан удж котыртӧм йылысь» Коми Республикаса Веськӧдлан котырлӧн 2011 во косму тӧлысь 11 лунся 140 №-а шуӧм подув вылын

           тшӧкта:

           1. Пыртны «Планируйтан воӧ  олан жыр ньӧбӧм вылӧ либӧ ас оланін стрӧитан объектъяс лӧсьӧдӧм вылӧ социальнӧй мынтӧм  босьтны кӧсйысь том семьяяслысь -  2011-2015 вояс вылӧ «Оланін» федеральнӧй торъя мога уджтаслӧн «Том семьяясӧс оланінӧн могмӧдӧм»  уджтасулын участникъяслысь меставывса асвеськӧдлан органъясӧн  списокъяс лӧсьӧдан пӧрадоклысь вынсьӧдӧм йылысь»  Коми Республикаса йӧзӧс велӧдан министерстволӧн 2011 во косму тӧлысь 29 лунся 141 №-а тшӧктӧдӧ татшӧм вежсьӧмъяс:

               Планируйтан воӧ  олан жыр ньӧбӧм вылӧ либӧ ас оланін стрӧитан объектъяс лӧсьӧдӧм вылӧ социальнӧй мынтӧм  босьтны кӧсйысь том семьяяслысь -  2011-2015 вояс вылӧ «Оланін» федеральнӧй торъя мога уджтаслӧн «Том семьяясӧс оланінӧн могмӧдӧм»  уджтасулын участникъяслысь меставывса асвеськӧдлан органъясӧн  списокъяс лӧсьӧдан пӧрадоклысь 2 пункт гижны тадзи:

                    «2. Списокъяс артмӧдсьӧны меставывса асвеськӧдлан органъясӧн  планируйтан во водзын мунысь кӧч тӧлысь 1 лунӧдз том семьяясысь, кодъясӧс Россия Федерацияса Веськӧдлан котырлӧн шуӧм серти пыртӧма 2011-2015 вояс вылӧ «Оланін» федеральнӧй торъя мога уджтаслӧн «Том семьяясӧс оланінӧн могмӧдӧм» уджтасулын участникъясӧн, том семьяяслы оланін ньӧбӧм (стрӧитӧм) вылӧ социальнӧй мынтӧм сетан Правилӧяслӧн 7 пункт серти, мый вынсьӧдӧма Россия Федерацияса Веськӧдлан котырлӧн шуӧмӧн, том семьяясӧн олан жыръясын коланлунсӧ лыддян кадпас серти да сьӧм арталӧмӧн, кодӧс планируйтӧма сетны лӧсялана во вылӧ меставывса сьӧмкудъясысь уджтасувса мероприятиеяс ӧтув финансируйтӧм вылӧ.

              Индӧм списокъясӧ  медводз пыртӧны том семьяясӧс - уджтасулӧ  пырысь участникъясӧс, кодъяс сувтісны олан условиеяс бурмӧдны коланлунлӧн  учётӧ 2005 вося рака тӧлысь 1 лунӧдз.  

          Том семьяяс, кодъясӧс пыртісны  2011-2015 вояс «Оланін» вылӧ федеральнӧй торъя мога уджтаслӧн «Том семьяясӧс оланінӧн могмӧдӧм» уджтасулӧ ӧти и сійӧ жӧ лунӧ, индыссьӧны списокын анбурын урчитӧм пӧрадок серти.».

                     2. Тайӧ тшӧктӧдсӧ олӧмӧ пӧртӧм бӧрся видзӧдӧмсӧ коля ас сайын.

         Министр                                                                                     В. В. Шарков

        Сыктывкар

        2011 вося ода-кора тӧлысь 12 лун

